
Die Laodicense Senkeew

Openbaring 3:14-22

En skryf aan die engel van die gemeente van die Laodicense: Dit
sé die Amen, die getroue en waaragtige Getuie, die begin van die
skepping van God:

Ek ken jou werke, dat jy nie koud is en ook nie warm nie. Was jy
tog maar koud of warm!

Maar nou, omdat jy lou is en nie koud of warm nie, sal Ek jou uit
my mond spuug.

Want jy sé: Ek is ryk en het verryk geword en het aan niks
gebrek nie; en jy weet nie dat dit jy is wat ellendig en
beklaenswaardig en arm en blind en naak is nie.

Ekraai jouaan om van My te koop goud wat deur vuur gelouter
is,sodat jy kan ryk word; en wit klere, dat jy jou kan aantrek en die
skande van jou naaktheid nie openbaar word nie; en salf om jou o0&
te salf, sodat jy kan sien.

Almal wat Ek liefhet, bestraf en tugtig Ek. Wees dan ywerig en
bekeer jou. Kyk, Ek staan by die deur en Ek klop. As iemand my
stem hoor en die deur oopmaak, sal Ek ingaan na hom toe en saam
met hom maaltyd hou, en hy met My. Aan hom wat oorwin, sal Ek
gee om saam met My te sit op my troon, soos Ek oorwin het en
saam met my Vader op sy troon gaan sit het.

Wie 'n oor het, laat hom hoor wat die Gees aan die gemeentes sé.

Ek twyfel baie sterk of enige kerkeeu werklik geweet het wie die
boodskapper was wat God in daardie bepaalde kerkeeu gestuur het,
behalwe in die eerste kerkeeu toe Paulus die boodskapper was, en
selfs in daardie kerkeeu het baie hom nie as die boodskapper erken
nie.

Die kerkeeu waarin ons nou leef gaan 'n baie kort een wees.
Gebeure gaan baie snel plaasvind. Dus moet die boodskapper vir
hierdie Laodicense Eeu nou reeds hier wees, hoewel ons moontlik
nog nie weet wie hy is nie, maar die tyd moet sekerlik aanbreek dat
hy bekend word. Ek kan dit bewys omdat ons Skrif het wat sy
bediening beskryf.

Ten eerste, daardie boodskapper gaan 'n profeet wees. Hy sal die
amp van profeet beklee. Hy sal die profetiese bediening hé. Hy sal
vierkantig op die Woord gegrond wees want, wanneer hy profeteer
of 'n gesig sien, sal dit altyd “Woord-gerig” wees en dit sal ALTYD
gebeur. Hy sal as profeet bewys word weens sy akkuraatheid. Die
bewys dat hy 'n profeet is, word aangetref in Openb. 10:7: “Maar in
die dae van die stem van die sewende engel, (boodskapper)
wanneer hy met die basuin sal blaas, dan is die verborgenheid van
God volbring, soos Hy die blye tyding verkondig het aan Sy
diensknegte, die profete.” Hierdie persoon, wie in hierdie
skrifgedeelte 'n ’engel’ genoem word, (in die King James vertaling)
is NIE 'n hemelse wese nie. Die sesde engel, met die basuin, wie 'n
hemelse wese is, is in Openb. 9:13, en die sewende volgens dieselfde
orde is in Openb. 11:15. Hierdie een hier in Openb. 10:7 is die
sewende kerkeeu boodskapper en is 'n man, en moet 'n boodskap
van God bring, en sy boodskap en bediening sal die verborgenheid
van God volbring soos dit verkondig is aan Sy diensknegte, die
profete. God gaan hierdie laaste boodskapper as 'n profeet behandel
WANT HY IS 'N PROFEET. Dit is wat Paulus in die eerste kerkeeu
was, en hierdie laaste kerkeeu het ook een. Amos 3:6-7: “Sal die
basuin in die stad geblaas word en die bevolking nie skrik nie? Sal
daar 'n onheil in die stad voorval as die Here dit nie bewerk het
nie? Want die Here HERE doen niks tensy Hy Sy raadsbesluit aan
Sy knegte, die profete, geopenbaar het nie.”

Dit was in die tydperk van die laaste dae dat die sewe donderslae
van Jesus hul stemme laat hoor het. Openb. 10:3-4: “En Hy het met
'n groot stem uitgeroep soos 'n leeu wat brul, en toe Hy uitgeroep
het, het die sewe donderslae hulle stemme laat hoor. En toe die
sewe donderslae hulle stemme laat hoor het, wou ek skrywe; maar
ek het 'n stem uit die hemel vir my hoor sé: Verseél wat die sewe
donderslae gespreek het, en skryf dit nie op nie.” Dit wat in daardie
donderslae was, weet niemand nie, maar dit is nodig dat ons weet,
en dit sal 'n profeet verg om die openbaring te ontvang, want God
het geen ander metode om Sy Skriftuurlike openbaringe bekend te
maak behalwe deur middel van 'n profeet nie. Die Woord het altyd

deur 'n profeet gekom en dit sal altyd so wees. Dat dit die wet van
God is, is duidelik selfs uit 'n oppervlakkige nagaan van die Skrif.
Die onveranderlike God met onveranderlike weé het sonder
uitsondering Sy profeet elke kerkeeu waarin die mens afgedwaal
het van die Goddelike gebod gestuur. By afdwaling van die Woord
deur beide die teoloé en die mense, het God altyd Sy dienskneg na
daardie mense gestuur (afsonderlik van die teolo€) ten einde valse
leringe reg te stel en die mense terug te lei na God.

Dus sien ons dat 'n boodskapper in die sewende kerkeeu kom, en
hy is 'n profeet.

Ons vind nie slegs die koms van hierdie boodskapper hier in
Openb. 10:7 nie, maar ons vind ook dat die Woord praat van Elia wat
kom voor Jesus terugkeer. Matt. 17:10-11: “En Sy dissipels vra Hom
en sé: Waarom sé die skrifgeleerdes dan dat Elia eers moet kom? En
Jesus antwoord en sé vir hulle: Dis waar, Elia kom eers en sal alles
herstel.” Voor die koms van onse Here moet Elia terugkom om die
werk van restorasie in die kerk te bewerkstellig. Dit is wat daar in
Mal. 4:5-6 staan: “Kyk, Ek stuur julle die profeet Elia voordat die
groot en vreeslike dag van die HERE aanbreek. En hy sal die hart
van die vaders terugbring tot die kinders, en die hart van die
kinders tot hulle vaders, sodat Ek nie hoef te kom en die land met
die banvloek tref nie.” Daar bestaan absoluut geen twyfel dat Elia
voor die koms van Jesus moet terugkeer nie. Hy het 'n spesifieke
taak om te vervul. Daardie taak is deel van Mal. 4:6 wat sé “hy sal
die hart van die kinders terugbring tot hulle vaders.” Die rede
waarom ons weet dat dit sy spesifieke taak is om in daardie tyd te
verrig, is omdat hy reeds dié deel voltooi het wat sé “hy sal die hart
van die vaders terugbring tot die kinders” toe die bediening van
Elia op aarde in Johannes die Doper was. Lukas 1:17: “En hy sal
voor Hom uitgaan in die Gees en die krag van Elia, om die harte
van die vaders terug te bring tot die kinders en die ongehoorsames
tot die gesindheid van die regverdiges, om vir die Here ’'n
toegeruste volk te berei.” In die bediening van Johannes is die
“harte van die vaders teruggebring tot die kinders.” Ons weet dit
want Jesus het so gesé, maar daar staan nie dat die harte van die
kinders tot hul vaders teruggebring is nie. Dit moet nog plaasvind.
Die harte van die kinders van die laaste dae sal teruggebring word
tot die Pinkstervaders. Johannes het die vaders voorberei vir Jesus
om die kinders in die kudde te verwelkom. Hierdie profeet op wie
die Gees van Elia val, sal die kinders voorberei om Jesus terug te
verwelkom.

Jesus het Johannes die Doper, Elia genoem. Matt. 17:12: “Maar Ek
sé vir julle dat Elia al gekom het, en hulle het hom nie erken nie,
maar aan hom alles gedoen wat hulle wou.” Die rede waarom Hy
Johannes Elia genoem het, was omdat dieselfde Gees Wat op Elia
was, teruggekeer het op Johannes, net soos daardie Gees
teruggekom het op Elisa nd die bewind van Koning Agab. Weereens
sal daardie Gees terugkeer in 'n ander man, net voor die koms van

Jesus. Hy sal 'n profeet wees. Hy sal as sodaning bo twyfel deur
God aangewys word. Aangesien Jesus nie Self in die vlees hier sal
wees om hom aan te wys nie (soos Hy met Johannes gemaak het),
sal dit gedoen word deur die Heilige Gees sodat hierdie profeet se
bediening gepaard sal gaan met groot en wonderbaarlike
manifestasies. As 'n profeet sal elke openbaring geregverdig wees,
want elke openbaring sal vervul word. Wonderbaarlike handelinge
van krag sal op sy bevele in die geloof geskied. Dan sal die boodskap
wat God in die Woord aan hom gegee het, na vore kom om die
mense te laat terugkeer tot die waarheid en die ware krag van God.
Sommige sal luister, maar die meerderheid sal trou aan hulle vorm
optree en hom verwerp.

Aangesien hierdie boodskapper-profeet van Openb. 10:7 dieselfde
sal wees as die in Mal. 4:5-6, sal hy van nature soos Elia en Johannes
wees. Albei was manne wat afgesonder was van die aanvaarde
godsdienstige leringe van hul tyd. Albei was manne van die
wildernis. Albei het slegs opgetree as hulle “So spreek die Here”
direk van God deur openbaring ontvang het. Albei het te velde
getrek teen die godsdienstige ordes en leiers van hul tyd. Nie alleen
was dit so nie, maar het ook te velde getrek teen almal wat besoedel
was of andere sou besoedel. Let op: Albei het baie teen onsedelike
vroue en hul handelinge geprofeteer. Elia het sy stem verhef teen
Isébel en Johannes het vir Herodias, die vrou van Filippus, bestraf.

Hoewel hy nie populér sal wees nie, sal hy deur God geregverdig
wees. Net soos Jesus vir Johannes bekragtig het, en die Heilige
Gees vir Jesus bekragtig het, kan ons wel verwag dat hierdie man
eerstens deur die Gees bekragtig sal word Wat dan in sy lewe werk
in handelinge van krag wat nie betwis kan word en wat nérens
anders aangetref sal word nie. Jesus Self sal hom bekragtig in Sy
terugkeer net soos Hy vir Johannes bekragtig het. Johannes het
getuig dat Jesus kom—en so sal hierdie man, soos Johannes, getuig
dat Jesus kom. Die werklike terugkeer van Christus sal bewys
lewer dat hierdie man inderdaad die voorloper van Sy tweede koms
was. Hierdie is die finale bewys dat hierdie man inderdaad die
profeet van Mal. 4 is, want aan die einde van die Heidense tydperk,
sal Jesus self verskyn. Dan sal dit te laat wees vir diegene wat hom
verwerp het.

Ten einde ons voorstelling van hierdie profeet van die laaste dae
nog duideliker te stel, laat ons veral oplet dat dié profeet van Matt.
11:12, Johannes die Doper was, wat die een was soos geprofeteer in
Mal. 3:1: “Kyk, Ek stuur My boodskapper wat die weg voor My uit
sal baan; dan sal skielik na sy tempel kom die Here na Wie julle
soek, naamlik die Engel van die Verbond, na wie julle 'n begeerte
het. Kyk, Hy kom, sé die Here van die Leérskare.” Matt. 11:1-11:
“En toe Jesus klaar was met bevele aan sy twaalf dissipels te gee,
het Hy daarvandaan weggegaan om te leer en te preek in hulle
stede. En Johannes het in die gevangenis gehoor van die werke van
Christus, en twee van sy dissipels gestuur en vir Hom gesé: Is U die

Een wat sou kom, of moet ons 'n ander een verwag? En Jesus het
geantwoord en vir hulle gesé: Gaan vertel aan Johannes wat julle
hoor en sien: blindes sien weer en kreupeles loop, melaatses word
gereinig en dowes hoor, dooies word opgewek en aan armes word
die evangelie verkondig. En salig is elkeen wat aan My nie aanstoot
neem nie. En toe hulle vertrek, begin Jesus vir die skare aangaande
Johannes te sé: Wat het julle uitgegaan om in die woestyn te
aanskou? 'n Riet wat deur die wind beweeg word? Maar wat het
julle uitgegaan om te sien? 'n Man met sagte klere aan? Kyk, die
wat sagte klere dra, is in die huise van konings. Maar wat het julle
uitgegaan om te sien? 'n Profeet? Ja, Ek sé vir julle, ook baie meer
as 'n profeet! Want dit is hy van wie daar geskrywe is: Kyk, Ek
stuur my boodskapper voor u aangesig, wat u weg voor U uit sal
regmaak. Voorwaar Ek sé vir julle, onder die wat uit vroue gebore
is, het daar nie een opgestaan wat groter is as Johannes die Doper
nie; maar die kleinste in die koninkryk van die hemele is groter as
hy.” Dit het alreeds plaasgevind. Dit het gebeur. Dit is verby, maar
let nou op in Mal. 4:1-6: “Want kyk, die dag kom, en dit brand soos 'n
oond. Dan sal al die vermeteles en almal wat goddeloosheid
bedrywe, 'n stoppel wees; en die dag wat kom, sal hulle aan die
brand steek, sé die Hére van die leérskare; sodat dit vir hulle geen
wortel of tak sal oorlaat nie. Maar vir julle wat my Naam vrees, sal
die son van geregtigheid opgaan, en daar sal genesing onder sy
vleuels wees; en julle sal uittrek en huppel soos kalwers uit die stal.
En julle sal die goddelose vertrap, want hulle sal soos stof wees
onder julle voetsole op die dag wat Ek skep, sé die Here van die
leérskare. Dink aan die wet van Moses, my kneg, wat Ek hom
beveel het op Horeb vir die hele Israel—insettinge en verordeninge.
Kyk, Ek stuur julle die profeet Elia voordat die groot en vreeslike
dag van die HERE aanbreek. En hy sal die hart van die vaders
terugbring tot die kinders en die hart van die kinders tot hulle
vaders, sodat Ek nie hoef te kom en die land met die banvloek tref
nie.” Sien u, onmiddellik nd die koms van HIERDIE Elia sal die
weéreld met vuur gereinig word en sal die goddelose tot as verbrand.
Dit het natuurlik NIE gebeur in die tyd van Johannes (die Elia van
sy tyd) nie. Die Gees van God Wat geprofeteer het van die koms
van die boodskapper in Mal. 3:1 (Johannes) was slegs besig om Sy
vorige profetiese stelling van Jes. 40:3, wat minstens drie eeue
tevore gemaak was, te herhaal. “'n Stem van een wat roep: Berei in
die woestyn die weg van die Here: maak gelyk in die wildernis 'n
grootpad vir onse God!” Johannes het, deur die Heilige Gees, beide
Jesaja en Maledgi in Matt. 3:3 uitbasuin: “Want dit is hy van wie
deur die profeet Jesaja gespreek is toe hy gesé het: Die stem van
een wat roep in die woestyn: Berei die weg van die Here, maak Sy
paaie reguit!” Ons kan dus duidelik uit hierdie Skrifgedeeltes sien
dat die profeet in Mal. 3, wat Johannes was, NIE die profeet van
Mal. 4 was nie, alhoewel Johannes en hierdie profeet van die laaste
dae inderdaad dieselfde Gees gehad het Wat op Elia was.

Hierdie boodskapper van Mal. 4 en Openb. 10:7 gaan twee dinge
doen. Nommer een: Volgens Mal. 4 sal hy die harte van die kinders
tot hulle vaders terugbring. Nommer twee: Hy sal die
verborgenheid van die sewe donderslae in Openb. 10 openbaar, wat
die openbaring is soos vervat in die sewe seéls. Dit sal hierdie
Goddelike geopenbaarde ’verborge waarhede’ wees wat letterlik
die harte van die kinders sal laat terugkeer tot die Pinkstervaders.
Presies so.

Hou dit ook in gedagte: Hierdie profeet-boodskapper sal in sy
geaardheid en optrede wees soos Elia en Johannes. Die mense in
die dae van hierdie profeet-boodskapper sal wees soos in die tyd van
Agab en van Johannes. Aangesien dit “SLEGS DIE KINDERS” is
wie se harte teruggebring sal word, sal dit slegs die kinders wees
wat sal luister. In die tyd van Agab was daar slegs 7,000 Israeliete uit
die ware saad gevind. In die tyd van Johannes was daar ook maar
baie min. Die massa mense van beide eeue was in die hoerery van
afgodediens.

Ek wil nog een vergelyking tref tussen die Laodicense
profeet-boodskapper en Johannes, die profeet-boodskapper wat
Jesus se eerste koms vooruitgegaan het. Die mense in die tyd van
Johannes het hom met die Messias verwar. Joh. 1: 19-20: “En dit is
die getuienis van Johannes, toe die Jode uit Jerusalem priesters en
Leviete gestuur het om hom te vra: Wie is u? En hy het erken en
nie ontken nie, maar erken: Ek is nie die Christus nie.” Hierdie
profeet-boodskapper van die laaste dae sal soveel krag voor die
Here hé dat daar mense sal wees wat hom vir die Here Jesus sal
aansien. (Daar sal, in die eindtyd, 'n gees in die wéreld wees wat
sommige mense sal verlei en hulle dit laat glo. Matt. 24:24-26: “Want
daar sal valse christusse en valse profete opstaan, en hulle sal groot
tekens en wonders doen om, as dit moontlik was, ook die
uitverkorenes te mislei. Kyk, Ek het dit vir julle vooruit gesé. As
hulle dan vir julle sé: Kyk, Hy is in die woestyn—moenie uitgaan
nie; kyk, Hy is in die binnekamer—moet dit nie glo nie.”) U moet
dit nie glo nie. Hy is nie Jesus Christus nie. Hy is nie die Seun van
God nie. HY IS EEN VAN DIE BROEDERS, 'N PROFEET, 'N
BOODSKAPPER, 'N DIENSKNEG VAN GOD. Hy het nie nodig
dat groter eer aan hom geskenk word as wat Johannes ontvang het
toe hy die stem was wat uitgeroep het: “Ek is nie Hy nie, MAAR HY
KOM NA MY.”

Voordat ons hierdie afdeling oor die boodskapper van die
Laodicense Eeu afsluit, moet ons ernstige aandag aan die twee
gedagtes  skenk: Eerstens, hierdie kerkeeu sal EEN
profeet-boodskapper hé. Openb. 10:7 sé: “Wanneer hy (enkelvoud)
met die basuin sal blaas.” Daar was nog nooit 'n eeu waarin God
twee hoof profete tegelyk vir Sy mense gestuur het nie. Hy het
Henog (alleen) gestuur; Hy het Noag (alleen) gestuur; Hy het Moses
(wat alleen die Woord gehad het, alhoewel andere geprofeteer het)
gestuur; Johannes die Doper het ALLEEN gekom. In hierdie laaste

dae sal daar 'n PROFEET wees (nie 'n profetes nie—hoewel daar in
hierdie kerkeeu meer vroue as mans is wat voorgee dat hulle God
se openbaring bring), en die onfeilbare Woord sé dat hy (die
profeet) die verborgenheid aan die mense van die eindtyd sal
openbaar, en die harte van die kinders sal terugbring tot die vaders.
Daar is diegene wat sé dat God se mense byeengebring sal word
deur 'n kollektiewe openbaring. Ek betwis daardie stelling. Dit is 'n
aanmatigende, onware veronderstelling in die lig van Openb. 10:7.
Ek ontken nou nie dat mense in hierdie laaste kerkeeu sal profeteer
en dat hul bediening reg kan en sal wees nie. Ek ontken nie dat
daar profete sal wees nie, net soos in die tyd van Paulus daar “’n
profeet met die naam Agabus was wat geprofeteer het dat daar 'n
groot hongersnood sou wees.” Ek stem saam dat dit so is, MAAR EK
ONTKEN, OP GROND VAN DIE GETUIENIS VAN DIE
ONFEILBARE WOORD, DAT DAAR MEER AS EEN
BELANGRIKE PROFEET-BOODSKAPPER IS WAT DIE
GEHEIMENISSE SAL OPENBAAR WAT IN DIE WOORD
VERVAT IS, EN WAT DIE BEDIENING HET OM DIE HARTE
VAN DIE KINDERS TERUG TE BRING TOT DIE VADERS. “So
spreek die Here” staan deur Sy onfeilbare Woord, en sal bly staan
en sal geregverdig en bewys word. Daar is een profeet-boodskapper
vir hierdie kerkeeu. Op grond van menslike gedrag alleen, weet
enige een dat waar daar baie mense is, daar selfs verskil is in opinie
aangaande minderwaardige punte van ’n belangrike leerstelling
wat hulle gesamentlik aanhang. Wie sal dan die mag van
onfeilbaarheid hé wat in hierdie laaste kerkeeu herstel sal word,
want hierdie laaste kerkeeu sal terugkeer tot die manifestasie van
die Suiwer Woord-bruid? Dit beteken dat ons weereens die Woord
sal hé soos dit volmaak gegee is en volkome begryp is in die dae van
Paulus. Ek sal u sé wie dit sal hé. Dit sal 'n profeet wees wat so
deeglik, of selfs meer deeglik bevestig is as enige profeet van die dae
van Henog tot vandag toe—want hierdie man sal noodwendig die
hoofsteen profetiese bediening hé, en God sal hom aanwys. Hy sal
nie nodig hé om vir homself te spreek nie—God sal vir hom spreek,
deur die stem van die teken. Amen.

Die tweede gedagte wat in ons harte ingeprent moet word, is dat
die sewe kerkeeue begin het met die gees van die antichris en ook
met die Heilige Gees Wat geseénd is vir altyd. 1 Joh. 4:1: “Geliefdes,
glo nie elke gees nie, maar stel die geeste op die proef of hulle uit
God is, want baie valse profete het in die wéreld uitgegaan.” Het u
dit raakgesien? Die antichris-gees word vereenselwig met valse
profete. Die kerkeeue het met valse profete begin en sal met valse
profete eindig. Natuurlik gaan daar 'n werklike VALSE PROFEET
wees in die ware sin van daardie man wat in die Openbaring
vermeld word. Nou reeds, voor sy openbaring, gaan daar baie valse
profete verskyn. Matt. 24:23-26: “As iemand dan vir julle sé: Kyk,
hier is die Christus! of: Daar!—moet dit nie glo nie. Want daar sal
valse christusse en valse profete opstaan, en hulle sal groot tekens
en wonders doen om, as dit moontlik was, ook die uitverkorenes te

mislei. Kyk, Ek het dit vir julle vooruit gesé. As hulle dan vir julle
sé: Kyk, Hy is in die woestyn—moenie uitgaan nie; kyk, Hy is in die
binnekamer—moet dit nie glo nie.” Hierdie valse profete word vir
ons aangetoon in verskeie ander Skrifgedeeltes, soos die volgende: 2
Petrus 2:1-2, “Maar daar was ook valse profete onder die volk, net
soos daar onder julle valse leraars sal wees wat verderflike ketterye
heimlik sal invoer, en ook die Here wat hulle gekoop het, verloén
en 'n vinnige verderf oor hulleself bring; en baie sal hulle
verderflikhede navolg, en om hulle ontwil sal die weg van die
waarheid gelaster word.” 2 Tim. 4:3-4, “Want daar sal 'n tyd wees
wanneer hulle die gesonde leer nie sal verdra nie, maar, omdat
hulle in hul gehoor gestreel wil wees, vir hulle 'n menigte leraars
sal versamel volgens hulle eie begeerlikhede, en die oor sal afkeer
van die waarheid en hulle sal wend tot fabels.” 1 Tim. 4:1, “Maar die
Gees sé uitdruklik dat in die laaste tye sommige van die geloof
afvallig sal word en verleidende geeste en leringe van duiwels sal
aanhang.” U sal nou in elke geval opmerk dat 'n valse profeet een is
wat buite die Woord is. Net soos ons vir julle aangetoon het dat
‘antichris’ ‘anti-Woord’ beteken, so kom hierdie valse profete die
Woord verdraai en gee hulle dit 'n betekenis wat hul eie duiwelse
doelstellings pas. Het u al ooit opgelet dat diegene wat andere
verlei, hul tot hulle bind deur vrees? Hulle sé dat as die mense nie
doen wat hulle sé nie, of as hulle weggaan, vernietiging sal volg.
Hulle is valse profete, want 'n ware profeet sal mens altyd tot die
Woord lei en die mense aan Jesus Christus verbind, en hy sal nie
die mense vertel om hom en wat hy praat te vrees nie, maar om te
vrees wat die Woord sé. Let op dat hierdie mense, soos Judas,
daarop uit is om geld te maak. Hulle laat u alles verkoop wat u het
om dit vir hulle en hul planne te gee. Hulle bestee meer tyd aan
offerandes as aan die Woord. Diegene wat poog om gawes te
opereer, sal gebruik maak van gawes wat tot 'n mate reeds foutief
is, en die Woord verwaarloos en sé dat dit van God is. Mense sal na
hulle toe gaan en hulle verdra en hulle ondersteun en hulle glo,
sonder om te weet dat dit die weg van die dood is. Ja, die wéreld is
vol vleeslike nabootsers. In daardie laaste dae sal hulle probeer om
die profeet-boodskapper na te boots. Die sewe seuns van Skeva het
probeer om vir Paulus na te boots. Simon die towenaar het probeer
om vir Petrus na te boots. Hul verpersoonlikings sal vleeslik wees.
Hulle sal nie in staat wees om voort te bring wat die ware profeet
voortbring nie. Wanneer hy sé dat die herlewing verby is, sal hulle
rondgaan en aanspraak maak op 'n groot openbaring en sé dat wat
die mense het, presies reg is, en dat God nog groter en wonderliker
dade onder die mense gaan verrig, en die mense sal dit aanvaar.
Daardie selfde valse profete sal sé dat die boodskapper van die
laaste dae nie 'n teoloog is nie en dus nie na geluister behoort te
word nie. Hulle sal nie in staat wees om voort te bring wat die
boodskapper voortbring nie; hulle sal nie deur God bekragtig word
soos die profeet van die laaste dae nie; maar met hulle groot
welluidende woorde en met die gewig van hul wéreldwye

bekendheid sal hulle die mense waarsku om nie na daardie man
(boodskapper) te luister nie en hulle sal sé dat hy verkeerde dinge
leer. Hulle volg presies in die voetspore van hul vaders, die
Fariseérs, wat uit die duiwel was, want hulle het aangevoer dat
beide Johannes en Jesus dwaling verkondig het.

Waarom kom hierdie valse profete teen die ware profeet te staan
en waarom wil hulle sy leringe in onguns bring? Omdat hulle
getrou handel volgens die patroon soos ook hulle voorvaders gedoen
het toe hulle, in die tyd van Agab, vir Miga teégestaan het. Daar
was vierhonderd van hulle en hulle het almal saamgestem met
mekaar; en omdat hulle almal dieselfde ding gesé het, het hulle die
volk om die bos gelei, maar EEN profeet—net een—was reg gewees
en die res was verkeerd, want God het die openbaring NET AAN
EEN toevertrou.

Pas op vir die valse profete, want hulle is roofsugtige wolwe.

As u nog enigsins hieroor twyfel, vra God deur Sy Gees om u te
vervul en te leii WANT DIE UITVERKORENES KAN NIE
BEDRIEG WORD NIE. Begryp u? Niemand kan u bedrieg nie.
Paulus sou nie een van die uitverkorenes kon bedrieg het as hy
verkeerd was nie. In daardie eerste Efésiese kerkeeu kon die
uitverkorenes nie om die bos gelei word nie, want hulle het die
valse apostels en profete getoets en hulle leuenaars bevind en hulle
verwerp. Halleluja. SY skape hoor Sy stem en hulle volg HOM.
Amen. Ek glo dit.

)

DIE PILAAR VAN VUUR

Die Pilaar van Vuur oor Broer Branham se hoof was in Houston, Texas,
in Januarie 1950 gefotografeer, en het hom sedert sy geboorte in 1909
vergesel. Gedurende 'n 1933 doopdiens in die Ohio Rivier by Jeffersonville,
Indiana, het hierdie bonatuurlike Wese voor honderde mense verskyn en
vir hom gesé, “Soos Johannes die Doper die eerste koms van Christus
vooruitgegaan het, sal jy Sy Tweede Koms vooruitgaan.”

Hierdie Boodskap deur Broer William Marrion Branham, Die
Boodskapper en Die Laaste Waarskuwing Van Die Gees, was uit die
Laodicense Kerk Eeu hoofstuk van sy boek getitel ‘n Eksposisie Van Die
Sewe Kerk Eeue geneem, en is onverkort hierin gedruk en word gratis
versprei deur die “Voice of God Recordings”. Herdruk in Maart 1990.

Die kwotasies op die agterblad was vanuit hierdie boek geneem.

Die oorspronklike Boodskappe deur Broer William Marrion Branham
word op magnetiese bande vasgelé, met meer as 1100 beskikbaar, en word
onbewerk weergegee. Baie van hierdie preke is in boekvorm, onverkort
gedruk en word gratis versprei. Die bande, boeke, films, foto’s en ander
behulpsame informasie omtrent hierdie wéreld-wye bediening is
beskikbaar deur te skryf aan:

VOICE OF GOD RECORDINGS
P.O. Box 950, Jeffersonville, Indiana 47131 U.S.A.

www.branham.org



Die Lraste WJMAW Van Die Gees

Openb. 3:22, “Wie 'n oor het, laat hom hoor wat die Gees aan
die gemeentes sé.”

Dit is die LAASTE waarskuwing. Daar sal nie nog een wees
nie. Die troonkamer is opgerig. Die twaalf fondamente is gelé.
Die strate van goud is uitgelé. Die hekke van reuse pérels is
opgetel en klaar gehang. Soos 'n piramiede staan sy, skoon en
glansryk. Die hemelwesens wat haar voorberei het, staan
ademloos en kyk, want sy glinster en skyn met 'n bonatuurlike
heerlikheid. Elke faset van haar skoonheid vertel die verhaal
van oneindige genade en die liefde van Jesus. Sy is ’'n stad,
voorberei vir 'n voorbereide volk. Sy wag slegs op haar
inwoners, en binnekort sal hulle in haar strate in vreugde
saamdrom. Ja, hierdie is die laaste oproep. Die Gees sal nie in 'n
verdere kerkeeu spreek nie. Die kerkeeue is verby.

O, dank God, op hierdie oomblik is hierdie kerkeeu nog nie
verby nie. Hy roep steeds uit. Sy oproep word nie slegs deur Sy
Gees gebring in die geestelike ore van mense nie; maar daar is
weereens 'n profeet op aarde. Weereens sal God die waarheid
openbaar soos aan Paulus. In die dae van die sewende
boodskapper, in die tyd van die Laodicense Kerkeeu, sal die
boodskapper die geheimenisse van God openbaar soos
geopenbaar aan Paulus. Hy sal alles prontuit verklaar en
diegene wat die profeet in sy eie naam aanvaar, sal die
voordelige effek van daardie profeet se bediening ontvang, en
hulle wat hom hoor sal geseénd wees en sal deel word van
daardie bruid van die laaste dae wat in Openb. 22:17 vermeld
word. “Die Gees en die bruid sé: Kom!” Die koringkorrel (die
Bruidskoring) wat op die grond geval het by Nicea het weereens
teruggekeer tot die oorspronklike Woordgraan. Prys God vir
ewig. Ja, luister na die geloofwaardige profeet van God wat in
hierdie laaste kerkeeu verskyn. Wat hy van God hoor en sé, dit
sal die bruid ook sé. Die Gees en die profeet en die bruid sal
dieselfde dinge sé, en wat hulle sal sé, is alreeds in die Woord
gesé. Hulle sé dit nou. “Kom onder hulle uit en sonder julle af.”
Die wekroep het weerklink. Die wekroep weerklink nou. Hoe
lank sal die stem uitroep? Ons weet nie, maar een ding weet ons
wel; dit sal nie vir lank wees nie, want hierdie is die laaste
kerkeeu.

Wie ’'n oor het, laat hom hoor wat die Gees aan die gemeentes
sé. Die Gees het gespreek. Die ondergaande son is op die punt
om te verdwyn in die ewigheid vir die kerkeeue. Dan sal alles
oor wees. Dan sal dit te laat wees om te kom. Indien God érens
deur Sy Gees in hierdie reeks met u gedeel het, mag u, u nou tot
Hom wend in bekering en u lewe aan Hom gee sodat Hy, deur
Sy Gees, aan jou die ewige lewe mag skenk.



“SO SPREEK DIE HERE”

“die stem van die sewende boodskapper”
“een profeet-boodskapper aan hierdie eeu”
“die krag van onfeilbaarheid”

“die hoofsteen profetiese bediening”
“profeet-boodskapper van Openbaring 10:7”
“dieselfde as Maleagi 4:5-6”
“bevestig deur God”

“bekragtig deur die Gees”

“die voorganger van Sy tweede koms”



Kopiereg kennisgewing

Alle regte voorbehou. Hierdie boek mag gedruk word op ‘n
tuisrekenaar vir persoonlike gebruik of om uitgegee te word,
gratis, as ‘n middle om die Evangelie van Jesus Christus te
versprei. Hierdie boek kan nie verkoop word, op groot skaal
gereproduseer word, op ‘n webtuiste geplaas word, in ‘n
opsoekstelsel geberg word, vertaal word in ander tale, of
gebruik word om fondse in te samel, sonder die uitdruklike
geskrewe toestemming van Voice Of God Recordings®, nie.

Vir meer inligting of vir ander beskikbare material, kontak
asseblief:

Voice OF Gop RECORDINGS
PO. Box 950, JEFFERSONVILLE, INDIANA 47131 U.S.A.

www.branham.org

